
ray haba:en kinhaewan

haba:en ila kin rikrika: a tomalan! ray latar pinamowa’ ka pongaeh

noka hahila: tiShayayo’on ila, tabin ’iyaSamSem hayza’ ila ka mae’iyaeh

lobih,o ’okay Sahoro: ka pongaeh ’am hayayo’ ila! baba:aw lobih minSa’la’

matawaw ray taew’an ka howaw, ’ina komSa:o’ ila, rima’ ila ray latar

pahaba:i’. komita’ ka pongaeh, kaehoy. *inokay poralomi hayayo’ ila

saecboeh, ’omam’amoeh mari’ ray kabih ka ’a’aero: poralomon, hayza’ ila ka

ralom pongaeh honha:i’ tileheh ila ka hanSan, pongaeh ma’ ponkazikaz
kayzaeh ila kita’en. *okik ra:am Sa’ hani ray pongpongaehan ’izo’ kin’akoy
ka rineme:, hayza’ ka ’iniyangangilaeh, ’iniyabalalas, ’inyapezngs

o ’inyabiyal, ’1:! hiza ima bolalasan ka pongaeh kono’ ila kaehoy? ’ay!
yako mahoero: 1la! hiza ma’an to:0’ ila tinal’oemaeh pinamowa’ ka

kafey, ’isahini ila minpongaeh! Singowip ila ma’an. hini kafey So: *okik
ka ’inpongaehan ma’ ’ika hes’ezan saeboeh, pa:ka kachoyon ma’ kayzaeh
kita’en. yako hon’alih somazek ka pongaeh, ma’ kayzaeh sia

sazeken, 'iniSpapongaeh kinhinowa’an ma’an.

yako Sakaykayzaeh ila komita’ ka hini ninonak
pinamowa’an, ’akoy ’inokik Sekla’i, o kayzaeh saeboeh ka sin’el. naw
maSa:eng ray kabih komitkita’ ka pongaeh "ima koza’ kin kayzaeh howaw.

yako riza ma’az’azem, kawaS kinrikrika: honay latar pahaba:i’,
milkashaw, komita’ ka pongaeh, komita’ ray kawaS babaw ka bintoe’an
ki ’ilaS ma’ kinjayzaeh. kaysa’an ’achae’ kinhaewan ray kawaS babaw
ra:nawan kita’en, ’ana sowiti’ oka’ ka homem, ka bintoe’an ki ’ilaS ma’
kintilka:an ila kita’en.

hini *achae’ kin haewan kin’aliman, bazae’en ka SibSiba:i’, takem, o
kabkabaehae: ’ima homngas, hayza’ naehan bazae’en * ’aak™ Sa’, yako
Sekla’ hiza ka hako’ ’ima homngas. hini mama’ ma’an ’ima
manabih ’iyakin, yako ’isa:a’ Sekla’, mama’ ma’an kama’alop mina!

’okik ra:ami ray latar minaSa:eng Sahpi:ih ila roSa’ kakita’an ka
hahila:, Sangay ila o! ’1’ini’ kaS’aeboe’ yako komita’ nachan ka pongaeh,
ka kafey tiStilka:en noka ’ilaS, kita’en ka hanSan kin leheh, ka pongaeh

ray 'iniyahes’ez ka biyae’ ’1zo’ ma’ kinbolalasan ila.

